
				ఈ పుట అచ్చుదిద్దబడ్డది



		
గూలు నిటు లనుచుఁ దెల్పెడి

పోలిక నంభోధిఁ గ్రుంకెఁ బ్రొద్దు రయమునన్.

	క.	
అపకారి నీలభూపతి

అపయశ మల విష్టపముల నలమె ననంగా

విపులమగు కటికచీకటి

విపులాస్థలి నంబరమున విప్పుగ కప్పెన్.

	శా.	
అంతన్ దారలు దోఁచె నంబరమునం దా నీలభూపాధముం

డెంతేఁ జంద్రిని గూడఁ దత్తనువునం దింతైన సందీయ క

త్యంతంబున్ రసపొక్కు లిట్లు వొడమున్ దథ్యం బటంచున్ నభః

కాంతారత్నము దెల్పెనో యన మహాగాఢాతిధౌతచ్ఛలిన్.

	ఆ.	
తాను జంద్రరేఖ నా నెసంగుదు నంచు

సాని పిప్పితొత్తులోన నుబ్బు

దాని నేఁతు నంచు దాఁ గోపమున వచ్చె

నో యనంగఁ జంద్రుఁ డుదితుఁ డయ్యె.



	 98





	వ.	
అయ్యవసరంబున.

	ఉ.	
వేంకటసోమయాజియును వేంకటసానియు శ్రద్ధులై కడున్

బొంకపు మాటలున్ వగలు బుద్ధులుఁ దద్దయుఁ జెప్పుకొంచు లోఁ

గొంకక నీలభూవిభుని గొల్లెనలోనికి దాని దూర్చి పూ

కంకటిచెంగట న్నిలుపఁ గన్గొని యా నరపుండు వేడుకన్.

	ఉ.	
దిగ్గున లేచి దండ మిడి ధీవర యజ్ఞముఁ జేసినావు మున్

బగ్గెగ మేము మన్మథవిపద్దశనుండి తొలంగ నిప్పు డీ

సిగ్గఱికన్నెఁ దార్చితివి చెప్పఁగ శక్యమె నీ ప్రభావ మీ

వగ్గివి గాక బాపడఁవె యారయ వేంకటసోమపీథిరో.

	ఆ.	
యెద్దుమానసుఁడవు యేదాంతుగుఁడవు సో

మాదుగుఁడవు నీవు మామ వైతి

మాకుఁ బున్నె మెలమిఁ జేకూఱెనౌ చంద్ర

రేఖ మీఱు చంద్రరేఖ వలన.

